
RECENSIONE

RECENSION I LIBRIT «<NEUROPATITE DHE POLINEUROPATITE»
TE PROF. BAJRAM PREZES

Shoku Enver Hoxha ka théné «....shkenca duhet té ket& lidhje té
ngushta me jetén dhe me praktikén» («Pér shkencén», véll. I, £. 12). Le-
térsia mjekésore po pasurohet dita-dités me libra, broshura, monografi,
traktate e atlase t& ndryshme, né té gjitha degét e shkencés mjeké-
sore. Nj& tradité t& miré nd kété drejtim ka krijua katedra e neuropsi-
kiatrisé, punimet e sé cilés jan& té shuméllojshme. Ne po analizojmé
njérén prej tyre, «Neuropatité dhe polineuropatité», shkruar nga prof.
Bajram Preza, né bashképunim me mjekét H. Peci, K. Baboci, 1. Elba-
sani dhe B. Myderizi. Ky libér éshté i dyti i kétij lloji né vendin tong,
pas atij me titull «Polineuritet sulfamidiké» t& t& njéjtit autor, ku para-
giten sémundjet e sistemit nervor periferik té mbéshtetura né pérvojén
e pasur mé se 30-viegare 1€ klinikés sé neurologjisé dhe t& reparteve
neurologijike té té gjitha rretheve té vendit toné.

Kjo monografi rrok njé numér té madh kapitujsh, si historikun,
terminologjing e klasifikimin dhe llojet e shumta t& kétyre sémundjeve.
N& kété libér prej 340 fagesh, vémendje e veganté i kushtohet edhe
parandalimit e riaftésimit t& sémundjeve té sistemit nervor periferik, té&
cilat jané géllim i mjekésisé soné socialiste, metodave t& ekzaminimit
elektrofiziologjik 1€ nervave et].

Sémundjet e sistemit nervor periferik jané nga mé té shpeshtat e
mé té réndésishmet gé ndeshen né& praktikén e pérditshme neurologjike.
Ato ngérthehen edhe né patologjiné e pérgjithshme, endokrinologji,
pediatri, toksikologji etj, prandaj atyre te ne u éshté kushtuar njé
kujdes i vecanté e njé bashképunim ndérdisiplinor &shté shpesh heré i
domosdoshém. Kjo duket edhe né pjesémarrjen pér hartimin e monogra-
fisé gé& po analizojmé, e njé numri {& madh mjekésh 1€ disiplinave té
ndryshme, gjé qé e ka béré mé té ploté studimin.

Kapitulli i paré shtjellon historikun e neuropative dhe té poline-
uropative né vendet e tjera dhe né vendin toné. Kétu jepet edhe njé
tablo ¢ shkurtér e punimeve né kété fushé. Disa nga kéto studime, pér
nga rrallésia, si edhe trajtimi i sémundjeve té shkaktuara nga periar-
teriti nyjor, leptospiroza, tetanosi, tifoja, porfirité etj., té pérshkruara
né libér, kané vlera t& vecanta kazuistike dhe pasurojné mé tej lite-
raturén tond té re mjekssore. «Atlasi i neurologiisé klinike» i ilustron
mjaft miré disa nga polineuritet dhe neuritet e shfaqura nga sémundjet
e mésipérme. Lidhur me Kklasifikimin dhe llojet e shumta g& paragesin,
sémundjet e sistemit nervor periferik kané njé varg vegorish né as-
pektin anatomik, fopografik, patanatomik, klinik, biockimik, etiologjik etj.,
t& dilat prof. B. Preza i radhit me kujdes € pas njé ballafagimi me

burime té freskéta té literaturés soné dhe & huaj, ndaj sé cilés ai aty-
-kétu mban edhe géndrim kritik.

Sémundjet endokrine {€ paragitura nga dr. H. Peci, 1. Elbasani e
prof. B. Preza, sidomos diabeti, hipoglicemia dhe miksedema, shkak-
tojné-neéuropati-dhe polineuropati:; -Shiagjet- nervore; si-neuropatia- dia-
betike, polineuropatia, radikulopatia, neuriti etj., jané dukuri té her-
shme gjaté diabetit, madje ato shfagen edhe pérpara veté diabetit.
Ata studiojné T00 raste t& késaj sémundjeje, e cila &shté e shtjelluar
né kété. kapitull me mjaft hollési e né té gjitha drejtimet (edhe nga
autoré té tjeré mé voné) dhe ilustrohet me fotografi, figura t€ traseve
elektroencefalografike e prerjesh mikroskopike. Shfagje té tilla neuro-
patish e polineuropatish jané pérshkruar né kété monografi edhe gjaté
sémundjeve metabolike, si ato nga pamjaftueshméria veshkore e zgja-
tur, gé luhaten nga 15-85 pér gind t€ vrojtimeve klinike; nga amiloi-
dozat, shtatzénia, porfirité® e ndryshme; nga alkooli (g& te ne nuk jané
problem e aty na paragiten 5 raste té lehta e & pérkohshme) dhe nga
pamjaftueshméria e vitamina B, t& shogéruara me raste nga pérvoja e
pasur vetjake. :

N& libér u jepet vend edhe trajtimit & polineuriteve inflamatore
dytésore té shkaktuara pas vaksinave dhe serumeve, p.sh.: nga vaksina
kundér térbimit, lisé, e difterisé, e kollés s& miré dhe té tetanosit, té
cilat pérdoren gjerésisht né parandalimin e shumé s&mundjeve ngjitése.

Edhe poliradikuloneuritet me shkage té papércaktuara (sindromet
Guillain-Barré-Landry), gé jané rrjedhojé e njé vargu sémundjesh ngji-
tése apo njé njési e vecanté nozologiike, zéné vend me réndési né kété
monografi. Pas tablosé sé pasur klinike dhe formave t& saj, t& ndara
sipas simptomatologjisé, topografisé, ecurisé, moshés e gjendjes sé& pér-
giithshme té organizmit dhe sipas ményrés sé fillimit 1€ sémundjes,
pérshkruhen njé numér rastesh pér ilustrim té shogéruara me figura
té shumta nga kazuistika vetjake. Po ashtu, autori shtjellon gjerésisht
mjekimin modern dhe parandalimin e késaj sémundje té réndg, si edhe
riaftésimin, pér 1@ cilét te ne jand krijuar $€ gjitha kushtet e mundé-
sité. N kété libér té vlefshém gjen material t€ bollshém  pér veca-
nésité dhe tiparet klinike t& poliradikuloneuriteve inflamatore dytésore
me etiologji té pércaktuar e t& dukruive t€ tjera nervore nga difteria,
gripi, militensa, shytat, tuberkulozi, tetanosi, tifoja, verdhéza, pneumo-
nia. virusale, fruthi etj., t& shogéruar me njé numér mjaft t&¢ madh buri-
mesh bibliografike. Ky kapitull mjaft i viefshém mbyllet me njé ...
harresd, kur thuhet se po paragisim dy raste meningopoliradikulone-
uritesh 1& vrojtuara né praktikén vetjake dhe gé né t& vérteté nuk ek-
spozohen. '

N punim flitet me shumé& hollési pér pérvojén e pasur e 1€ lar-
mishme té grumbulluar ng& klinikén e neurologjisé lidhur me neuropa-
tité e polineuropatité toksike, t& cilat prof. B. Preza parapélgen ti
ndajé né ato gé shkaktohen nga helmimet industriale (plumbi, arse-
niku, zhiva, bakri, zinku etj.), ato bujgésore ose pesticidet; 1éndét hel-
muese organokolorike, hekzaklorani e lindani, nga insekticidet organo-
fosforike dhe, sé treti, né helmimet medikamentoze. Pér démtimet ner-
vore periferike té pérftuara nga barbituratet, sulfamidét, kloramfeni-
koli, nikotibina, trekatori, nitrofuratoina e mjaft 1€ tjera, literatura joné
mjekésore ka njé numér punimesh. Pérvec fotografive t& shumta, nga

té sémuré té ndryshém me kéto shfagje, aty gjen gjithashtu edhe
modele eksperimentale né kafshé (studime gé& te ne vijné vazhdimisht
duke u shtuar), si edhe zmadhime té shuméllojshme mikroskopike.

Né kapitullin e mépastajmé, pér polineuropatité e shkaktuara nga
kolagijenozat, - gérshetohen -té dhénat teorike .me gjetjel e mendimet
vetjake, 1€ hasura gjaté kétyre grup-sémndjeve: periarteritit nyjor,
lupusit eritematoz t& shpérndaré, polimiozitit, sklerodermisé, poliartritit
reumatoid etj. Prof. B. Peza e bashképunétorét e tjeré té késaj mono-
grafie, nuk nénvleftésojné edhe studimin e dukurive nervore dhe ndér-
Tikimet e rralla & sémundjeve té ndryshme malinje dhe metastazat e
tyre. Po ashtu, aty béhet fjalé edhe pér neuropatité hipertrofike (me
gjithé ndonjé tepri apo zgjatje, si p.sh. elektrofiziologjia e muskulit), ku
hyjné njé grup sémundjesh té sferés nervore, si atrofia muskulore
progresive neuritike, neuropatia hipertrofike intersticiale, heredopatia
ataktike polineuritiforme dhe neurcpatia radikulare ndjesore e trashé-
guar, té cilat japin shfagje edhe né sistemin nervor periferik. Pér zbu-
limin e hershém té formave t& heshtura klinike, kryhen ekzaminime tek
t& sémurét dhe familjarét e t& aférmit e tij. Mjekimi i kétyre dukurive
#shté i gjaté e kérkon mjaft durim shpesh heré.

Njé ndihmesé té vlefshme, shkruan autori, pér té studiuar gjen-
djen funksionale té sistemit nervor periferik, japin metodat elektrofizio-
logjike, t& cilat jané sa t& ndjeshme edhe objektive, t& mbéshtetura né
faktin e njohur miré se né nervat e muskujt lindin potenciale elektrike,
qé regjistrohen népérmjet aparatesh té& ndryshme. Pér kété metodé e té
tjera flitet me imtési né monografing «Neuropatité dhe polineuropa-
tité» t& prof. B. Prezés e € bashképunétoréve, ku vérejmé mijaft re-
giistrime me elektromiografé, té realizuar né laboratorin ton&, pasi te
ne, né saje t& kujdesit té& madh t& Partisé, prej shumé kohésh jané
véné né pérdorim edhe aparate té tilla speciale.

Mé né fund libri trajton riaftésimin e t& sémuréve me neuropati e
polineuropati, gé te ne i éshté kushtuar njé kujdes i vecante. Horizonte
t& reja e perspektiva té ndritura jané celur edhe né kété drejtim né
vendin toné.

Bibliografia e librit éshté mjaft e pasur: 458 autoré gjithsej. Gjuha
&shté e punuar miré, fjala e zgjedhur dhe e gémtuar me kujdes, me
terma mé té shgipéruara se né monografité e méparshme té tij, por né
kété fushé ka ende vend pér t'u thellur nga té gjithé studiuesit, korrek-
torét dhe redaktorét e librave mjekésoré. ‘

Libri i prof. Bajram Prezés, me bashképunétoré Hektor Peci, Klara
Babocin, Idajete Elbasanin e Bedri Myderizin «Neuropatité dhe poline-
uropatité», i cili do t'u shiérbejé mjekéve té shume specialiteteve, sjell njé
ndihmesé t& madhe né trajtesén e sémundjeve qé pérmendém mé lart.
Aji déshmon edhe pér kujdesin e vazhdueshm t€ Partisé pér pérparimin
e pandérpreré té shkences soné té re.

